
సుం ద ర కాం డ ము








నగుచుఁ బల్కుదురు వా - నరు లెల్లఁ జూచి

జనకజ వెదకెదఁ - జని యయ్యశోక 

వనిలోన నాయమ్మ - వసియించి యున్న4360  

మఱలిపోవుదు లేక - మఱి యొక్కటైన

శరధిలోఁ బడుదు మ - త్స్యములు మ్రింగుటకు

ననలమేనియుఁ జొత్తు - నంతియకాని

తనువుతో మెలఁగ నిం - తట సిగ్గుగాదె!"

అనుచు నాలోచించు - హనుమంతుఁ డెదురఁ

గనిపించు శుభసూచ - కముల కుప్పొంగి

“పరమపతివ్రతా - భరణమైనట్టి

ధరణిజ కేల చిం - తవహింప నాకు?

రాముని మహిమ మా - రమణి శీలంబు

నేము న్నెఱింగియు - నెఱుఁగలేనైతి!
4370  

తోఁక నంటిన చిచ్చు - తోఁ గాలిపోక

పోఁకవ్రయ్యక మున్న - పురము గాల్చితిని!

ఆసతీమణి తేజ - మనలుని కన్న

వీసమంతయుం దక్కు - వే? కాననైతి

యింతేల వహ్నివ - హ్ని దహింపఁ గలదె?

యంతకొంచెపు బుద్ధి - యదియెన్ననైతి?

అనలుఁ డేగతిముట్టు - నాపతివ్రతను?

తన తపంబున శీల - ధర్మవర్తనలు

శ్రీరాముపై భక్తి - సీత కోపించి

యారుపుగానోపు - హవ్యవాహనునిఁ
4380 

గాక పావకుఁడు ద - గ్గరఁ జేరఁ గలఁడె!

నా కేలచింత ?” య - నంగ ఖేచరులు

